
Аннотация: Ушбу мақолада олий таълим жараёнларини ташкил этиш ва бошқариш 
учун яратилган ахборот тизимининг ўрни ҳақида батафсил маълумот келтириб ўтилган. 
Олий таълим жараёнларига бошқариш ахборот тизимларининг жорий этиш самарадорлиги 
кўрсатилган ва таҳлилй натижалар олинган.

Калит сўзлар: Ахборот тизими, олий таълим, олий таълим жараёнларини бошқариш 
ахборот тизими, контингент

Ҳозирги кунга келиб ахборот тизимлари барча соҳага шиддат билан кириб келмоқда. 
Хусусан олий таълим жараёнларини ташкил этиш ва бошқариш учун яратилган ахборот 
тизимлари ушбу соҳани ривожланишига ва шаффофликни таъминлашга хизмат қилмоқда. 
Айниқса пандемия шароитида бундай ахборот тизимларига бўлган талаблар янада 
ортмоқда. Олий таълим муассасаларининг маъмурий, ўқув, илмий, иқтисодий ва молиявий 
ишларини ўз вақтида ва сифатли режалаштириш, ўқув муассасаси мақсадли вазифалари-
нинг бажарилишини назорат қилиш, шунингдек, ўқув жараёни иштирокчилари ўртасида 
электрон маълумотлар алмашинувини амалга ошириш учун олий таълим тизимида Олий 
таълимни бошқариш ахборот тизимини жорий этиш зарурати туғилмоқда[3]. 

Ўзбекистон Республикаси Президентининг 2019 йил 8 октябрдаги ПФ-5847-сон 
«Ўзбекистон Республикаси олий таълим тизимини 2030 йилгача ривожлантириш концеп-
циясини тасдиқлаш тўғрисида»ги ҳамда 2020 йил 5 октябрдаги ПФ-6079-сон ««Рақамли 
Ўзбекистон – 2030» стратегиясини тасдиқлаш ва уни самарали амалга ошириш чора-тад-
бирлари тўғрисида»ги Фармонлари ҳамда мазкур фаолиятга тегишли бошқа меъёрий-
ҳуқуқий ҳужжатларда бир қанча вазифалар белгилаб берилган [1,2]. Жумладан Рақамли 
Ўзбекистон – 2030 стратегиясида:

– «Олий таълим жараёнларини бошқариш» ахборот тизимини ишга тушириш ва ўқув, 
илмий, молиявий жараёнларни босқичма-босқич рақамлаштириш;

– «Олий, ўрта махсус ва профессионал таълим талабалари тўғрисидаги электрон маъ-
лумотлар базаси»ни шакллантириш;

– Талаблар рейтинг дафтарчаси, гуруҳ журнали ва талабалик гувоҳномасини 
рақамлаштириш имкониятини яратувчи «Рақамли университет» ахборот тизимини жорий этиш;

– Олий, ўрта махсус ва профессионал таълим тўғрисидаги дипломлар дубликатини 
беришдавлат хизматини жорий этиш ҳамда «Дубликат» ахборот тизимини ишлаб чиқиш 
каба устувор вазифалар белгилаб берилган.

Юқоридаги вазифаларни бажариш мақсадида Ўзбекистон Республикасида олий таълим-
ни бошқариш ва мониторинг қилишнин ахборот тизими ишлаб чиқилган ва жорий этилган.

Яратилган ахборот тизимига қуйидагича умумий талаблар қўйилган:
– Тизим керакли миқдордаги маълумотни ва ахборот билан ишлаш бўйича асосий 

хизматлар тўпламини, ахборот ва таълим хизматларининг тўлиқлигини таъминлаши керак;
– ресурслар ва хизматларга кириш учун ахборот ресурслари ва фойдаланувчи ин-

терфейсларини тақдим этиш тузилмаси фойдаланувчиларнинг кенг доирасига тушунарли 
бўлиши керак;

– кўрсатиладиган хизматлар ва таълим хизматлари тизим фойдаланувчилари учун 
аниқ қийматга эга бўлиши керак.

Жорий этилган ахборот тизими натижасида қуйидагича вазифалар қамраб олинади:
– вазирлик ва олий ўқув юртлари ўртасида маъмурий, илмий, илмий, иқтисодий ва 

молиявий ахборот алмашиш учун ягона ахборот муҳитини яратиш;
– олий ўқув юртларидан академик, илмий, иқтисодий ва молиявий маълумотларни 

йиғиш, қайта ишлаш ва бериш жараёнларини автоматлаштириш;
– олий таълим ва давлат органлари иштирокчиларига ахборот хизматлари ва таҳлилий 

маълумотларни тақдим этиш;
– олий таълим соҳасида ўқув жараёнини ташкил этиш ва бошқариш бўйича қарорлар 

қабул қилинишини мониторинг қилиш ва қўллаб-қувватлаш;
– олий ўқув юртлари фаолиятининг айрим йўналишлари бўйича ҳар хил турдаги 

ҳисоботларни шакллантириш ва тақдим этиш;
– маълумотлар архивини ташкил этиш ва маълумотлар ва тизим объектлари бўйича 

ҳаракатларни ҳисобга олиш ва рўйхатга олиш учун ахборот тизимининг тизим журналини 
жорий этиш каби масалаларни ҳал этади;

– республика олий ўқув юртларининг ягона маълумотлар базасини жорий этиш;
– талабаларнинг ягона маълумотлар базасини жорий этиш;
– ўқитувчиларнинг ягона маълумотлар базасини жорий этиш, олий таълимнинг турли 

таснифлагичларини жорий этиш;
– мутахассисликлар бўйича ягона маълумотлар базасини жорий этиш;
– дипломларнинг ягона маълумотлар базасини жорий этиш;
Бугунга кунда олий таълим жараёнларини бошқаришда ахборот тизими республика 

миқёсида жорий этилган ҳамда ўқув жараёнини тўлиқ қамраб олинган. Ахборот тизимини 
қўллаш орқали олинган натижалар 1-расмда келтириб ўтилган.

1-расм. Ахборот тизими орқали шаклланган таҳлилий маълумотлар

Хулоса қилиб айтганда бугунги падемия шароитида ахборот тизимларига бўлган 
эҳтиёжлар ортиб бормоқда Ахборот тизимининг жорий этилиши республикадаги олий 
ўқув юртларининг ягона реестр, олий ўқув юртлари факултетлари ва кафедраларининг яго-
на реестри, республика талабаларининг ягона реестрини, республика ўқитувчиларининг 
ягона реестри, республика таълим йўналишлари ва мутахассисликларининг ягона реестри, 
республика дипломларининг ягона реестри, олий таълим классификаторларининг ягона 
реестрларини ташкил этиш каби электрон давлат хизматларини кўрсатишга имкон яратади.

